
GOUVÈNÈ CUOMO ANONSE 750,000 LÓT FANMI KAP TRAVAY KOUNYE A 

KALIFYE POU ASISTANS NITRISYON 
 

Ekspansyon SNAP pral pote plis pase $688 Milyon dola nan lajan fedral adisyonèl 
nan Eta New York 

 
Gouvènè Andrew M. Cuomo jodia te anonse ke 750,000 fanmi adisyonèl kap travay 
kounye a kalifye pou pwogram Asistans Nitrisyon Siplemantè – oswa SNAP– sa ki ede 
lite kont grangou pami Nouyòkè kap travay yo. Jan li souliye nan diskou Gouvènè a sou 
sitiyasyon Eta, Gwoup Travay Kont-Grangou Gouvènè a te fè rekòmandasyon ke eta te 
adopte pou ogmante kantite lajan moun kap travay nan kay la ka touche epi yo toujou 
ka kalifye pou SNAP. Ekstansyon SNAP, anvigè apati 1ye Jiyè, prevwa pou l pote 
apeprè $688.5 milyon dola chak ane anplis de benefis SNAP ki finanse federalman nan 
Eta New York, avèk yon estimasyon enpak ekonomik jiska $1.27 milya. 
 
“Nou se yonsèl New York epi pèmèt nenpòt vwazen nou yo rete grangou pa akseptab e 
li kont anpil valè sou sa eta sa te fonde," Gouvènè Cuomo te deklare. "Aksyon sa ap 
ede mete manje sou tab pou plizyè santèn milye lòt fanmi New York e li se yon etap 
fonse pou sele grangou nan Empire State yon fwa pou tout."  
 
Elijiblite pou SNAP detèmine pa gwosè kay la, byenke lòt faktè, tankou laj ak andikap 
lòt manm yo nan kay la, ka afekte tou nivo benefis yo. Aplikan yo pou SNAP dwe pase 
yon tès a de-pati pou etèmine si yo elijib. Anvan gen yon revizyon apwofondi sou revni 
ak depans aktyèl ak nèt yon moun, gen yon premye obstak – Tès revni brit la – ki egzije 
ke revni total kay aplikan an anba 130 pousan nan nivo povrete federal oswa 2,177 pa 
mwa pou yon fanmi twa moun. 
 
Gouvènè a te mande Biwo Eta New York pou Asitans Tanporè ak moun ki gen Andikap, 
ki sipèvize SNAP, pou ogmante nivo tès revni brit la a 150 pousan nan povrete, oswa 
$2,512 pa mwa pou yon fanmi twa moun, pou tout moun kap travay nan kay la. Sa a 
pral etann elijiblite pou apeprè 750,000 kay ki aktyèlman pa resevwa benefis SNAP. 
 
Komisyonè Biwo Eta New York pou Asistans Tanporè ak Moun ki gen Andikap 
Samyèl D. Roberts te deklare, “Grasa lidèchip Gouvènè Cuomo, fanmi ki gen revni fèb 
kap travay yo pral anmezi pou gen aksè a èd ke yo bezwen pou simonte ensekirite 
manje. Nou angaje pou plis ranfòse ajanda Gouvènè a nan adrese grangou ak pou 
asire ke nenpòt moun ki kalifye pou asistans nitrisyon ap resevwa l.” 

Chèk FreshConnect 
Patisipan SNAP yo ka itilize egalman avantaj yo pou achte opsyon manje fre, ki sen nan 
mache kiltivatè patisipan yo nan New York, e grasa pwogram chèk FreshConnect yo ka 
fè avantaj yo ale menm pi lwen.  
 
Ane sa a, finansman pou chèk FreshConnect, ke Depatman Agrikilti ak Mache Eta New 
York jere, te ogmante a $425,000 e pwogram lan ap fonksyone tou pandan tout ane a.   
Chèk FreshConnect bay jiska $2.00 rekonpans pou chak $5.00 benefis SNAP ki itilize. 
Sa ap pèmèt konsomatè SNAP yo ogmante pouvwa dacha yo pa 40 pousan pandan lap 
sipòte tou agrikiltè lokal yo. Chèk yo pou sezon ete/otòn nan disponib kounye a. Pou w 
jwenn yon kat sou mache kap patisipe yo vizite http://freshconnect.ny.gov/.  
 
Depi 2011, patisipan SNAP yo te itilize plis pase 240,000 chèk nan eta.  
 
Komisyonè Agrikilti Eta Richard A. Ball te deklare, “Pou fanmi ak timoun yo 
espesyalman, li esansyèlman enpòtan pou gen aksè regilye a fwi ak legim fre, epi chèk 
FreshConnect yo ap ede rann li posib. Nou fyè pou nou ofri pwogram sa pou moun sila 
yo ki bezwen l piplis, e an konjonksyon avèk efò Eta pou elaji kantite kay ki kalifye pou 
avantaj SNAP, abilite nou pou nouri Nouyòkè ki grangou pat janm pi gran pase sa. 
Mwen aplodi Gouvènè Cuomo ak OTDA pou efò yo nan adrese bezwen enpòtan sa nan 
kominote nou yo.” 
 
SNAP nan Mache Kiltivatè yo 
Nan mache kiltivatè yo, kliyan yo ka itilize kat transfè Benefis Elektwonik yo pou achte 
jeton $1 ak $5 avèk kat avantaj SNAP yo. Jeton yo apresa aji tankou lajan kach nan 
mache a pou achte manje. Mache Piblik Vil Rochester, ki pral jere pi gwo pwogram 
racha SNAP nan nenpòt Mache Kiltivatè nan peyi a, te vann $624,000 nan jeton nan 
2015, a plis pase 7,000 kliyan.  
 
Pou pi byen sèvi kliyan SNAP, yo te achte yon kontenè ekspedisyon reyoryante avèk 
yon sipò Sivansyon Mache Kiltivatè SNAP, ki soti nan Depatman Agrikilti Etazini. 
Altènatif kreyatif e ki a bon mache pou loje Sant Jeton SNAP la pral sèvi pi efikasman 
kantite kliyan kap ogmante ki achte jeton SNAP pou fè acha nan 115 founisè manje ak 
agrikiltè nan yon mache pandan tout ane a. 
 
Majistra Rochester Lovely A. Warren te deklare, “Mache Piblik Vil Rochester se yon 
lidè nasyonal pami mache agrikiltè yo nan konekte sitwayen revni fèb yo avèk bon jan 
kalite manje fre, ki a bon mache. Mwen ta renmen remèsye Gouvènè Cuomo paske li te 
ba nou resous ki nesesè pou amelyore kapasite kominote nou an pou bay asistans 
nitrisyon pou moun ki bezwen l piplis. Asire ke sitwayen nou yo gen aksè a bon jan 
kalite manje se kle pou efò nou pou kreye katye ki pi ansekirite, pi dinamik, plis travay 
ak pi bon opòtinite edikasyon puo sitwayen nou yo.” 
 
Gwoup Travay Kont-Grangou 
Nan 2013, Gouvènè Cuomo te etabli Gwoup Travay Kont-Grangou a pou idantifye etap 
anplis eta te ka pran pou konbat grangou epi amelyore aksè a bon jan kalite manje 

lokal, fre. Nan Diskou l sou Sitiyasyon Eta, Gouvènè a te anonse ke New York te 
adopte yon seri rekòmandasyon ke Gwoup travay la te fè anplis pou soulve Tès Revni 
Brit la. Yo gen ladan:  

• Angaje $22.5 milyon pou etann a $4.5 milyon nan evestisman anyèl nan 
founisè manje ijans eta jiska 2020. 
• Kreye Konsèy Eta New York sou Règleman Manje ak Grangou, pou etabli yon 
atansyon pèmanan sou kesyon kont-grangou nan eta. 
 

• Kontinye sipòte $250,000 an sibvansyon pou ede timoun ak pwogram swen 
adilt yo pou ogmante lajan federal ki sibvansyone bon jan kalite manje nourisan, 
gratis ke yo sèvi nan pwogram swen timoun yo, sant swen lajounen pou adilt, 
pwogram apre lekòl ak abri yo. 
 

• Rekonsevwa Kat Transfè Benefis Elektwonik (EBT) ke benefisyè yo itilize pou 
fè acha avèk kat avantaj SNAP yo, pou ede redwi mak stigma kat la lè yo fè li vin 
sanble plis a yon kat kredi.  

 

Depite Charles B. Rangel te deklare, “SNAP se youn nan zouti nou yo ki pi efikas pou 
konbat povrete epi ede plizyè milyon paran, granmoun, ansanm avèk moun ki 
granmoun mete manje sou tab yo. Paran yo pa ta dwe janm oblije pou chwazi ant peye 
bòdwo yo ak bay pitit yo manje e mwen aplodi Gouvènè Cuomo paske yo elaji aksè nan 
pwogram lan pou anpil nan elektè nou yo ak plizyè milye lòt fanmi nan New York.” 
 
Depite Eliot Engel te deklare, “SNAP se yon pwogram enstrimantal kap konbat 
grangou e an retou, asire ke paran ak timoun yo ka mennen bon jan kalite lavi 
pwodiktif,” te deklare Depite Eliot Engel, yon manm ki la lontan nan Komite Komès ak 
Enèji Chanm nan. “Mwen aplodi Gouvènè Cuomo paske li te priyorize bezwen rezidan 
New York ki pi vilnerab yo epi etann elijiblite SNAP pou plizyè santèn milye fanmi anplis 
kap travay.” 
 
Depite Nita M. Lowey te deklare, “Sante, sekirite oswa siksè okenn moun pa ta dwe 
konpwomèt akoz de grangou. Se poutèt sa mwen te yon defansè enkondisyonèl pou 
lajan SNAP nan Kongrè a. Twò souvan, bon jan kalite manje se nesesite nan koupi 
bidjè a ke fanmi ki nan detrès yo pa ka rive reponn a bezwen yo. Finansman sa yo pral 
ede pou asire ke plis timoun ak fanmi Nouyòkè ki vilnerab a grangou jwenn asistans ki 
nesesè.” 
 
Depite José E. Serrano te deklare,“ Sa a se yon gwo nouvèl pou fanmi kap travay yo 
nan Vil New York ki pa touche ase pou yo menm mete manje sou tab yo chak jou. 
Grasa fon sa yo, plis fanmi pral kounye a gen aksè a opsyon manje yo bezwen pou rive 
a bon jan kalite lavi. Ekonomi lokal nou an pral benefisye tou de plizyè milyon dola 
anplis de lajan federal SNAP ki pral vini nan eta nou an. Plis opòtinite ekonomik ak yon 
rediksyon nan ensekirite manje vle di yon pi bon jan kalite lavi pou tout moun nan vil la.” 
 
Depite Joe Crowley te deklare, “SNAP se youn nan pwogram federal ki pi efikas pou 
redwi grangou ak ensekirite manje e li te gen yon efè pozitif dirab sou pifò kominote 

vilnerab nou yo, sa ki gen ladan jèn timoun,” te deklare Depite Joe Crowley, (D-Queens, 
Bronx). “Anons jodia se nouvèl akeyan pou plizyè milye fanmi yo kap lite nan eta nou 
an, e mwen aplodi Gouvènè Cuomo nan efò l pou konbat ensekirite manje. Mwen pral 
kontinye efò m nan Kongrè a pou ranfòse pwogram anti-grangou enpòtan sa epi defann 
li kont atak Repibliken yo.” 
 
Margarette Purvis, Prezidan ak PDG Food Bank pou Vil New York ak Prezidan 
Gwoup Travay Kont-Grangou Eta New York, te deklare, “Chak ane, plizyè milye 
Nouyòkè ki gen ensekirite manje ki kalifye pa kapab resevwa asistans manje ki soti nan 
Pwogram Asistans Nitrisyon Siplemantè (SNAP) tou senpleman paske yo refize yo 
opòtinite pou aplike. Mwen aplodi Gouvènè Andrew M. Cuomo ansanm avèk 
Administrasyon li a paske li te aksepte rekòmandasyon Gwoup Travay Kont-Grangou a 
epi fè avantaj SNAP vini pi aksesib pou Nouyòkè ki kalifye yo, epi paske yo ede benefis 
sa yo ale pi lwen avèk rekonpans pandan tout ane a nan mache agrikiltè yo toupatou 
nan eta. Pandanke nou dwe kontinye efò nou pou mete fen nan eka manje anyèl eta de 
485 milyon manje, sa se yon etap enpòtan ki pral benefisye Nouyòkè yo nan chak kwen 
nan eta.” 
 
Joel Berg, PDG Hunger Free America, te deklare, “Nou kontan anpil paske Gouvènè 
Cuomo te pran etap istorik sa pou alafwa rekonpans travay ak redwi grangou. Nouvo 
règleman Gouvènè a ak OTDA se yon vitwa masif pou Nouyòkè kap travay ki grangou 
yo. Aktyèlman, gen yon milyon Nouyòkè ki gen laj travay ki anplwaye men ki toujou gen 
ensekirite manje. Avansman sa pral bay sipò manje enpòtan pou anpil ladan yo. Okenn 
moun pa ta dwe rete grangou, men sètènman okenn moun kap travay pa ta dwe gen 
pou chwazi ant pou peye lwaye oswa pou achte manje. Anons sa se yon etap enpòtan 
nan asire ke jiska 750,000 lòt kay pral gen aksè a resous manje ke yo bezwen. Mwen te 
onore paske m te fè pati nan Gwoup Travay Anti-Hunger Gouvènè a ki pwopoze 
chanjman sa.” 
 
Linda Bopp, Direktè Egzekitif Hunger Solutions New York, te deklare, “Ekspansyon 
elijiblite kategorik la se yon etap enpòtan nan lit pou redwi ensekirite manje nan Eta 
New York. Pou kounye a, youn sou chak sis rezidan nan eta gen difikilte pou mete 
manje sou tab yo, daprè yon nouvo rapò pa Food Research ak Action Center. Nou 
konnen SNAP se pi gwo filè sekirite eta nou an pou asistans nitrisyon, e ekspansyon 
SNAP Gouvènè Cuomo pral pèmèt plis nan rezidan revni fèb nou yo jwenn aksè 
konsistan a bon jan kalite manje. Hunger Solutions New York ap travay pou asire ke 
moun ki fenk kalifye pou SNAP yo okouran sou nouvo opòtinite sa a. Kowòdonatè 
Pwogram Edikasyon ak Sansibilizayson Nitrisyon nou an toupatou nan eta nou an pral 
travay en-a-en avèk kliyan yo, gide yo grasa pwosesis aplikasyon an epi ede yo jwenn 
asistans nitrisyon ke yo bezwen.” 
 
Deb Simonson, prezidan Mache Piblik Friends Rochester, yon òganizasyon non-
pwofi avèk vil la pou jere Pwogram Market Token, te deklare, “Exlaji elijiblite pou 
SNAP vle di ke plis fanmi nan kominote nou an pral gen aksè non sèlman a bon jan 
kalite rejim, men tou nan varyete manje fre, ki grandi lokal ki soti nan men kiltivatè yo 
nan rejyon nou an. Gwo patisipasyon nan pwogram Market Token nou an te pote plis 

biznis nan mache kiltivatè a ak vandè yo, epi etann elijiblite pou SNAP ouvè pòt pou 
menm pi gwo enpak ekonomik.” 
 
Preske twa milyon Nouyòkè aktyèlman ap resevwa SNAP. Nenpòt moun ka tcheke si 
yo kalifye pou SNAP epi aplike sou entènèt nan myBenefits.ny.gov. 

